Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin María Carmen Segura Moreno andreak egindako galderaren erantzuna, Foru Diputazioak emana, jakitekoa zein arrazoi izan zituen Nafarroako Gobernuak Larrialdietako Unitate Militarraren uholdeen aurkako zerbitzuaren laguntza ez eskatzeko. Galdera 2018ko maiatzaren 18ko 67. Nafarroako Parlamentuko Aldizkari Ofizialean argitaratu zen.
Iruñean, 2018ko maiatzaren 31n
Lehendakaria: Ainhoa Aznárez Igarza
Lehendakaritzako, Funtzio Publikoko, Barneko eta Justiziako kontseilariaren erantzuna
Unión del Pueblo Navarro (UPN) talde parlamentarioari atxikitako foru parlamentari Mari Carmen Segura Moreno andreak idatzizko galdera egin du (9-17/PES-00110). Hauxe da Lehendakaritzako, Funtzio Publikoko, Barneko eta Justiziako kontseilariaren erantzuna.
Herri Babeserako Zerbitzuko zuzendariaren 2018ko maiatzaren 30eko txostena bidaltzen dizut; hartan, erantzuna ematen dio galderaren lehenengo apartatuari, zeren eta hurrengo bi apartatuetan eskatzen duena ez baita departamentu honen eskumenekoa.
Hori guztia jakinarazten dizut Nafarroako Parlamentuko Erregelamenduko 194. artikulua betez.
Iruñean, 2018ko maiatzaren 30ean
Lehendakaritzako, Funtzio Publikoko, Barneko eta Justiziako kontseilaria: Mª José Beaumont Aristu
Unión del Pueblo Navarro (UPN) talde parlamentarioko Mari Carmen Segura Moreno andreak honako hau galdetu du galderaren lehenengo atalean. Nafarroako Gobernuak zergatik ez zuen eskatu Larrialdietako Unitate Militar horren uholdeen aurkako zerbitzua? Horri buruz Babes Zibilerako Zerbitzuak honako informazio hau eman du:
Nafarroako Foru Komunitateko ibai batzuetan apirilean izan ziren uholdeek eragin zuten Larrialdiko Plan Berezia aktibatzea apirilaren 12an, ostegunez, eta apirilaren 15era arte aktibatuta jarraitzea.
Ibaietako emariek, uholdeak eta urak hartutako eremuen eta uholdearen ondorioek eragin zuten planaren aktibazioa 1. egoerako emergentzia fasean egitea; ez zen beharrezkotzat jo inongo unetan ere kalifikazioa 2. mailara igotzea.
1. egoera dagokie ukitutako eremuetan eskura dauden bitarteko eta baliabideak erabiliz arreta bermatu daitekeen kasuei, nahiz eta beharrezkoa izan planaren beraren arabera emergentziaren udalez gaindiko jarraipena egitea.
Larrialdietako Unitate Militarra, Babes Zibilaren Sistema Nazionalari buruzko 17/2015 Legearen 37. artikuluak ezartzen duen bezala, mobilizatuko da larritasuna dela-eta beharrezkotzat jotzen den kasuetan.
Apirileko uholdeak 2015eko otsailekoak baino apalagoak izan ziren. Horrenbestez, motek hobeki iraun zuten eta ez ziren hainbeste hautsi. Uholdeak ez zuen ondoriorik izan populazioetan, eta ez zen halakorik gertatzeko arriskurik izan.
Izan ere, 2015ean, uholdearen intentsitatea handiagoa izan bazen ere, ez zen mobilizatu Larrialdietako Unitate Militarra, zeren orduan ere uste izan baitzen Nafarroako uholdearen larritasuna zela-eta ez zela beharrezkoa Larrialdietako Unitate Militarrak parte hartzea.
Aragoiko egoera guztiz bestelakoa da. Herrigune batzuek uholde-zelaiak okupatu izanak ahuldade eta larritasun handiagoko egoerak eragin ditu, eta horiek direla-eta 2. egoera deklaratu behar izan da, eta Larrialdietako Unitate Militarraren esku-hartzearekin hobetu daitezkeen egoerak gertatu dira.
Hala eta guztiz ere, aurreko uholdeen jarraipenerako Larrialdietako Aholku Kontseiluaren bileretan, Espainiako Gobernuak Nafarroan duen Ordezkaritzako Babes Zibileko Unitateko ordezkariei deitu zitzaien eta bertan egon ziren, besteak beste errazago izan zedin Barne Ministerioari Larrialdietako Unitate Militarraren esku-hartzea eskatzea, behar izanez gero.
Iruñean, 2018ko maiatzaren 30ean.
Herri Babeserako Zerbitzuko zuzendaria: Anaut Peña María Isabel
Landa Garapeneko, Ingurumeneko eta Toki Administrazioko kontseilariaren erantzuna
Unión del Pueblo Navarro (UPN) talde parlamentarioari atxikitako Mari Carmen Segura Moreno, andreak idatziz erantzuteko galderak egin ditu Larrialdietako Unitate Militarraren uholdeen aurkako zerbitzuaren laguntza ez eskatzeko Nafarroako Gobernuak izan dituen arrazoiei buruz eta beste gai batzuei buruz (9-18-/PES-00110). Hauxe da Landa Garapeneko, Ingurumeneko eta Toki Administrazioko kontseilariak horiei buruz informatu beharrekoa:
[bookmark: _GoBack]1.- Nafarroako Gobernuak zergatik ez zuen eskatu Larrialdietako Unitate Militar horren uholdeen aurkako zerbitzua?
Gai hau Lehendakaritzako, Funtzio Publikoko, Barneko eta Justiziako Departamentuaren eskumenekoa da.
2.- Lanik egin al da eremu urperakorretan, aseguru azkar eta zaluetan? Baloratu al da ukitutako lurzatien balio-galera?
Erantzuna baiezkoa baldin bada, zein izan da lan horien emaitza?
[image: ]Ekainaren 6an seguruak diren datuak.

3.- Zer erabaki hartu dira ibaiak garbitzeari eta mantentzeari dagokienez?
Garbiketa eta mantentze jarduketak egiten diren ibaietako ibilgua jabari publiko hidraulikokoak dira, eta azken hori, Urei buruzko Legearen arabera (uztailaren 20ko 1/2001 Legegintzako Errege Dekretua, Urei buruzko 29/85 Legearen testu bategina onesten duena), Estatuaren eskumena da. Eskumen hori, Nafarroan, Ebroko Ur Konfederazioaren bidez betetzen da.
Une honetan, Ebroko Konfederazio Hidrografikoa aurtengo apirileko uholdeekin lotutako jarduketak aztertzen ari da. Gaur arte, ingurumen-txosten bat egiteko eskaera bat jaso da Castejón, Ribaforada, Cortes eta Buñuelgo obrei buruzkoa, 2018ko maiatzaren 23an. 2018ko maiatzaren 28an, jarduketa horien aldeko txostena eman zuen Landa Garapeneko, Ingurumeneko eta Toki Administrazioko Departamentuak.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2018ko ekainaren 8an
Landa Garapeneko, Ingurumeneko eta Toki Administrazioko kontseilaria: Isabel Elizalde Arretxea

LINEA Hectáreas IMPORTE INDEM IMPORTE ESTIMADO % PAGADO 

HORT CICLOS SUC (Bróculi y coliflor) 121,89 459.023,84 600.000,00 77%

CEREALES INVIERNO (trigo, cebada) 1723,16 77.345,09 1.000.000,00 8%

CULT FORRAJEROS - Alfalfa 228,97 52.368,82 80.000,00 65%

PLANTA VIVA,FLOR CORTADA 1,51 1208 1.208,00 100%

HORT BAJO CUBIERTA 2,18 1700 1.700,00 100%

MULTICULT HORTALIZAS - Cebolla 12,62 980,69 980,69 100%

HORT OTOÑ-INV (Alfachofa, cardo, espárrago, haba y guisante verde) 263,08 86.591,31 254.357,82 34%

FRUTA (Peras, manzanas, cereza) 93,08 500.000,00 0%

Totales 2.446,49 679.217,75 2.438.246,51 28%


